
lau hizlarien arteko puntu komunak izan arren, hegoamerikak eta Europak bizi duten ekono-
mia egoera eta larritasun irudipen arras ezberdinak nabarmenduko nituzke lagunon esane-
tan. Guztiek ere ekonomia eta politikaren arteko lotura handiak aitortu arren, nire belarrira 
agerikoa izan zen amerikarrek hazkunde garaia bizi dutela egun, txina eta lehengaien prezio 

gorakada medio, nolabaiteko oparotasun bat somatzen dutela. Eta, aldiz, Europak ongizate estatuaren 
krisi latza bizi duela, hamarkadatako eredua kolokan duena.

lourdes flores andreak eta Gutenberg marti-
nez jaunak aukera aprobetxatu zuten, enpresari giza-
tasuna berreskura dezan eskatzeko, merkatu akatsen 
gaineko ardura, sozial eta ekologikoa, eskatzeko edo-
ta, teknika tresnatzat joz, helburua denon ongizatea 
dela gogoratzeko. baina hazkunde ekonomikoaren 
haize ufadak lagun edo, akaso, krisi hotsera ohituago 
dauden lurraldeetatik etorki, merkatu ekonomia sozia-
laren aldarrikapen lasaia heldu zitzaigun amerikatik; 
teorian Europaren asmakizuntzat jo dezakeguna. 

daniel innerarity eta Jose luis larrea aldiz, 
gure inguru hurbilean bizi duen paradoxak kateatu 
zituen gehiago, Europako egoeraren larria nabarme-
nago islatuz: teknologia eta ezagutza inoizko han-
diena izan arren, aurrerapenaren adierazgarri den 
ziurgabetasuna txikitu baino, handitu egin da gure 
sisteman. Eta handitu egin da, estatu nazionalak 
krisia kudeatzeko ezgai agertu direlako, merkatuen 
autoerregulazioaren mitoa hautsi delako eta, finean, 
arrisku sistemikoa handitu delako, mundu konplexu 
bezain ezegonkor honetan. 

Entzun genuenez, agintaritza publikoak jakitea falta badu eta enpresa agintaritzak boterea falta 
badu, epe luzerako, arrisku sistemikoei aurre egiteko gai den erregulazio, gehiago ez, erregulazio hobea 
beharko da. autoerregulazio amini batekin, araupeko eta arautzaileen lankidetza askorekin eta, batipat, 
estatu klasikoek duten burujabetza galera apaltasunez barneratuta. 

sekula baino elkarlotuagoa den ekonomiak, politikan ere horixe bultzatuko baitu. Erabakimenerako 
lidergoa eta berrikuntza ahalmena nahitaezkoak izango ditugula, horixe, mintegiaren irakaspen nagusia.

eKonoMisTaJoseba 
Barandiaran

Sekula baino elkarlotuagoa den 
ekonomiak, politikan ere horixe 
bultzatuko baitu. Erabakimenerako 
lidergoa eta berrikuntza ahalmena 
nahitaezkoak izango ditugula, horixe, 
mintegiaren irakaspen nagusia


	AURKIBIDEA INDICE: 


